
Citazzjoni Numru. 196/2005

AB

_VS_

CB
[I-Qorti,
Rat i¢-Gitazzjoni pprezentatata fil-21 ta’ Gunju 2005 li
permezz taghha I-attri¢i premettiet:
llli I-kontendenti zzewgu fit-23 ta’ Lulju 1989, kopja ta’
liema Certifikat qed jigi esebit u mmarkat bhala Dok A.
Minn dan iz-zwieg twieled tifel, D li ghandu hdax-il sena.
llli I-konvenut irrendu ruhu hati fil-konfront tal-attrici ta’

adulterju, sevizzi, mohgqrija, theddid e¢c¢essi u ngurji gravi,

tant li llum il-hajja konjugali giet reza mpossibbli u tkissret
irrimedjabbilment.

lli b’digriet tas-6 ta’ Mejju, 2005, il-Qorti Civili (Sezzjoni
tal-Familja) awtorizzat lill-kontendenti sabiex jippro¢edu
ghas-separazzjoni, wara li I-medjazzjoni ma sehhitx. Dok
B.

Jghid ghalhekk il-konvenut ghaliex din [-Onorabbli Qorti
m’ghandhiex:

1) Tiddikjara s-separazzjoni personali bejn il-
konjugi B minhabba adulterju, sevizzi, mohqrija, theddid,
ectessi u ngurji gravi, kif ukoll talli z-zwieg tkisser
irrimedjabbilment u dan minhabba tortijiet unikament
imputabbli lill-konvenut;

2) Tordna li I-kura u kustodja tat-tifel minuri D tigi
fdata esklussivament lill-attrici;

3) Tiffissa retta alimentari bhala manteniment
ghall-attri¢i u ghat-tifel minuri D, kif ukoll tordna ammont
bhala spejjez edukattivi u ta’ sahha tal-istess minuri; u
jekk ikun il-kaz I-istess manteniment ghandu jingata’
direttament mill-paga tal-konvenut.

4) Tordna xoljiment tal-komunjoni tal-akkwisti
bejn il-konjugi B u tordna li l-istess oggetti formanti parti
tal-komunjoni tal-akkwisti jigu magsuma f'zewg porzjonijiet
illi jigu assenjati, wahda lill-attrici u I-ohra lill-istess
komunjoni u billi jigi nnominat Nutar sabiex jirCievi |-att
relattiv. u kuratur sabiex jirraprezenta lill-eventwali
kontumacja fuq I-istess att;

5) M’'ghandhomx jigu applikati kontra |-
imsemmija konvenut I-effetti tad-dispozizzjonijiet tal-
Artikoli 48, 50 u 51 tal-Kodici Civili in toto jew in parti.

6) Tordna l-izgumbrament tal-konvenut mid-dar
matrimonjali, u ¢joe’ — omissis -.

Bl-ispejjez u I-konvenut ngunt minn issa in subizzjoni.

Rat id-dikjarazzjoni mahlufa tal-attrici u I-lista tax-xhieda.

Rat in-nota tal-e¢¢ezzjonijiet tal-konvenut pprezentata fil-
11 ta’ Novembru 2005, li permezz taghha gie eccéepit bir-
rispett:

1. lli |-ecCepjenti jagbel li tigi pronunzjata s-
separazzjoni personali bejnu u martu pero’ dan minhabba
htijiet imputabbli unikament lill-istess attrici.

2. llli I-kura u |-kustodja tal-minuri D B, li ghandu
hdax-il sena, ghandha tigi fdata fidejn il-kontendenti
flimkien.

3. i anke t-tielet talba attrici ghandha tigi
michuda billi I-attrici tandem full-time u ghalhekk, minbarra
li tipprovdi hi ghall-bzonnijiet taghha nnifisha, ghandha
tikkontribwixxi hija wkoll, flimkien mal-e¢¢epjent, ghall-
ghixien ta’ binhom minuri. F’kull kaz, |-ec¢éepjent dejjem
ipprovda ghall-minuri u hallas il-manteniment fil-pront u
ghalhekk langas it-talba attrici sabiex dan jinqata’
direttament mill-paga tieghu m’ghandha tintlaga’.

4. llli 1-e¢cepjent jagbel li ghandha tigi xjolta I-
komunjoni tal-akkwisti ezistenti bejn il-partijiet u li din tigi
likwidata u maqsuma fzewq ishma ndags, pero’ ma
hemmx bzonn jigi mahtur Nutar biex jirCievi I-att relattiv
billi I-assi tal-komunjoni jikkonsistu f'mobbli biss;

5. lli 1-e¢Cepjent ma jagbilx li ghandhom jigu
komminati kontrih id-dispozizzjonijiet tal-Artikoli 48, 50 u
51 tal-Kap 16 billi hija I-attri¢i stess li tahti ghall-firda in
kwisjtoni u mhux I-e¢¢epjent;

6. llli anke s-sitt talba ghandha tigi mi¢chuda billi
d-dar — omissis - hija proprjeta’ parafernali tal-esponent.

Salvi e¢cezzjonijiet ulterjuri

Rat il-kontro-talba tal-konvenut fejn talab lil din il-Qorti
sabiex:

1. Tippronunzja s-separazzjoni personali bejn il-
kontendenti ghal ragunijiet imputabbli unikament lill-istess
attrici;

2. Tafda |-kura u |-kustodja tal-minuri D B, liz-
zewq partijiet flimkien u tiffissa hi I-modalitajiet tal-
ezercizzju taghha;

3. Tiddikjara li d-dar — omissis - hija proprjeta’
parafernali tal-konvenut u ghalhekk tordna lill-attrici
sabiex, fi zmien li jigi lilha prefiss minn din il-Qorti,
tizgombra mill-istess dar u tirrilaxxja |-pussess liberu
taghha favur il-konvenut;

4., Tiddikjara xjolta I-komunjoni tal-akkwisti
ezistenti bejn il-kontendenti, tillikwida I-istess komunjoni,
tagsamha fzewg porzjonijiet u tassenja wahda lill-
konvenut u l-ohra lill-attri¢i, bin-nomina okkorrendo ta’
Perit biex jaghmel I-imsemmija likwidazzjoni u jipproponi
pjan ta’ gqasma;

5. Tikkundanna lill-attri¢i sabiex, fi zmien qasir u
perentorju li jigi lilha prefiss, tikkonsenja lill-konvenut |-
oggetti kollha parafernali, inkluzi flus u krediti ohra, u fin-
nuqqas, tikkundannaha thallas lill-konvenut il-valur
taghhom, okkorrendo permezz ta’ Perit nominadi;

6. Tapplika kontra l-attrici d-dispozizzjonijiet tal-
Artikoli tmienja u erbghin (48), wiehed u hamsin (51),
tnejn u hamsin (52) u tlieta u hamsin (53) tal-Kodici Civili.

Bl-ispejjez kontra I-attrici li tibga’ ingunta minn issa ghas-
subizzjoni.

Rat id-dikjarazzjoni mahlufa tal-konvenut u I-lista tax-
xhieda.

Rat in-nota tal-e¢cezzjoni ta’ A B ghall-kontro-talba tal-
konvenut pprezentata fl-20 ta’ Dicembru 2005, li permezz
taghha eccepiet bir-rispett:

1. lIi m’hemmx kontestazzjoni fuq [-ewwel talba
hlief li s-separazzjoni hija tort unikament tal-konvenut.

2. l1li I-e¢cCipjenti topponi ghat-tieni talba.

3. lli topponi ghat-tielet talba, stante li d-dar hija
tal-komunjoni tal-akkwisti, kif ser jigi ppruvat waqt is-
smiegh trattazzjoni tal-kawza.

4. lIli m’hemmx kontestazzjoni fuq ir-raba’ talba.

5. lIli m’hemmx kontestazzjoni fuq il-hames talba,
hlief li dawn l-oggetti ghandhom jigu identifikati.

6. llli hemm kontestazzjoni fuq is-sitt talba.

Rat id-dikjarazzjoni mahlufa tal-attrici u I-lista ta tax-
xhieda.

Rat l-affidavits prezentati mill-partjiet fosthom tal-istess
partijiet.

Rat id-digriet tal-24 ta’ Frar 2006 fejn il-Qorti nnominat lil
Dr Irene Bonello bhala Perit Legali, liema Perit giet
sussegwentement sostitwita b’digriet tas-7 ta” Marzu 2008
b’Dr Charmaine Galea, li wkoll regghet giet sostitwita
b’digriet iehor datat 23 t'April 2008 b’'Dr Philip Galea
Farrugia.

Rat ir-relazzjoni mahlufa finalment mill-imsemmi Dottor
Galea Farrugia a fol 531 tal-process;

Rat ukoll il-verbali tas-seduti li saru quddiem il-Periti
Legali msemmija;

Rat id-digrieti I-ohra taghha fir-rigward tal-manteniment;
Rat ir-rikors tal-konvenut, mhux oppost, li permezz tieghu

huwa talab li I-ewwel talba tieghu titgies bhala talba ghall-
divorzju ai termini tal-Artiklu 66F (1) tal-Kodici Civili;

Rat in-noti ta’ sottomissjonijiet tal-partijiet awtorizzati mid-
digriet tas-27 ta’ Mejju 2011 u verbal tas-seduta tat-3 ta’
Frar 2012 li permezz tieghu |-kawa thalliet ghas-sentenza
wara li saret trattazzjoni ulterjuri mil-Avukati rispettivi;

Ikkunsidrat;

i kif gia’ nghad I-attrici qed titlob is-separazzjoni
minghand zewgha I-konvenut ghas-soliti ragunijiet; il-
konvenut da parti tieghu pprezenta kontro-talba u
ghalhekk huwa c¢ar illi |-partijiet jagblu li ghandhom
jisseparaw izda jwahhlu fxulxin ghal dan. ll-kawza
naturalment kienet kontestata u I-Qorti setghet tara |i |-
partjiet irrispondew lil xulxin dwar I-allegazzjonijiet i
ghamlu fil-konfront ta’ xulxin. Madankollu favur il-partijiet
wiehed ghandu jghid li din il-kawza kienet niegsa mill-
ammonti kbar ta’ rikors li solitament isiru fkawzi simili u
ma kienx hemm langas kwistjonijiet fir-rigward tal-minuri li
iIssa ormai wasal biex isir maggorenni. Jidher li fuq hafna
kwistjonijiet gie stabbilit ‘modus vivendi’ ¢ivili bejniethom.
[I-Qorti setghet tinnota spec¢jalment fit-trattazzjoni orali li |-
aktar kwistjoni li kienet dibattuta kienet fir-rigward il-
proprjeta’ tad-dar konjugali. 1l-Qorti ghalhekk se tittratta |-
vertenzi f'paragrafi ghalihom. Hawnhekk kif gia’ nghad t-
tifel tal-partijiet miz-zwieg issa huwa kwazi maggorenni u
allura 1-Qorti m’ghandhiex decizjonijiet difficli x'tiehu fir-
rigward, hlief ghar-rigward ta’ manteniment tieghu billi
ghadu jistudja.

TORT

lli kif gia’ nghad il-partijiet iwahhlu fxulxin ghat-tifrik taz-
zwieq; l-attrici fl-affidavit taghha tghid li I-konvenut
abbanduna d-dar konjugali u mar jghix ma’ certa
Stephanie Vella filwaqt li I-konvenut filwaqt li gatt ma
¢ahad li ged jghix ma’ din il-persuna, iwahhal fl-attrici fit-
tifrik taz-zwieg ghax jghid li din kienet bla kontroll fejn
jidhlu flus u kienet tittrattah hazin.

llli I-Qorti wara |i ezaminat sewwa I-atti, jidhrilha i
ghandha tagbel mal-konkluzjoni tal-Perit Legali i
ghalkemm l-attri¢i, bhal kulhadd, ghandha d-difetti taghha,

kien il-konvenut il-ntija ghat-tifrik taz-zwie§g bejn il-
kontendenti ghaliex kien hu li kkommetta |-adulterju u dan
baga’ jikkommettih b’mod flagranti. F’ebda hin matul il-
gbir tal-provi huwa ma ¢ahad dan u tenut kont ta’ kollox il-
Qorti m’'ghandha ebda dubju li kien it-tradiment konjugali
tieghu li kien id-dagga I-kbira biex tfarrak iz-zwieg. Kif gie
ritenut fil-kawza riporata fil-Vol. XXXVII-ii-693, “/-adulterju
dejjem gie meqjus bhala I-kawzali I-aktar gravi li ghaliha I-
Qorti tawtorizza s-separazzjoni personali.” Wara kollox -
attrici bagghet sa issa tghix fid-dar matrimonjali tiehu
hsieb lil binha minghajr I-icken addebitu fir-rigward.

KURA U KUSTODJA

llli peress li iben il-kontendenti wasal biex isir maggorenni
I-Qorti se tkompli taffida I-kura u kustodja tieghu f'idejn I-
attrici, b’access liberu ghall-konvenut.

MANTENIMENT

lIli ghandu jinghad illi I-partijiet it-tnejn jahdmu; [-attri¢i hija
impjegata bhala social assistant u skond id-depozizzjoni
ta’ John Bottiglieri, uffi¢jal inkarigat, quddiem il-Qorti,
tippercepixxi tmien mija u tlieta u disghin Ewro (€893) fix-
xahar; il-konvenut huwa membru tal-Korp tal-Pulizija u s-
salarju tieghu huwa naturalment hafna oghla minn hekk —
hemm provi fis-sens li ghandu salarju jec¢¢edi Lm500
mensili gia’ fis-sena 2001. Matul il-kors tal-kawza I-Qorti
tat zewg digrieti dwar il-manteniment u l-ahhar wiehed
kien fis-sens li I-konvenut ihallas manteniment ta’ Lm90
ghall-minuri u Lm35 ghall-attrici. Fir-rigward tal-
manteniment dovut ghall-minuri, peress |li dan ghadu
jistudja I-Qorti jidhrilha li ghandha tigi applikata I-emenda
recentement introdotta fl-artikolu 3(B) 2 tal-Kodi¢i Civili u
tordna manteniment ghalih fis-somma ta’ mitejn u hamsin
Ewro (€250) fix-xahar u dan sakemm jaghlaq it-23 sena
jew jigi impjegat skond liema tigi I-ewwel. Fir-rigward tal-
attrici, ghalkemm il-Qorti dejjem ghamlitha c¢ara Ii |-
manteniment ma hux forma ta’ komunjoni tal-akkwisti fis-
sens li ghandha tordna manteniment biex il-partijiet ikunu
ged jippercepixxu l-istess ammont ta’ flus, minhabba d-
disparita’ konsiderevoli bejn is-salarji u anke ghaliex hija

m’ghamlet xejn fil-fehma tal-Qorti biex timmerita d-
dekadenza, se tordna hlas nominali ta’ hamsin Ewro (€50)
fix-xahar.

PROPRJETA’
Beni mmobbli

L-attrici ghadha tghix fid-dar matrimonjali u kif gia’ nghad
il-konvenut telag minn hemm fl-2004. Dwar din id-dar
huwa naturali li hemm nuqqgas ta’ gbil ghaliex ghalkemm
il-kuntratt tal-akkwist sar mill-konvenut I-attrici ssostni i
dan sar biex jigi evitat il-hlas ta’ aktar taxxa u ghalhekk
ghandha tigi konsidrata bhala formanti parti mill-
komunjoni tal-akkwisti. Ghalkemm wiehed ma jifhimx kif
din setghat kienet ir-raguni ghal dan il-Qorti jidhrilha li mill-
kumpless tac-¢irkostanzi li gew pruvati ghandha taddotta
dak dispost fis-sentenza “Marthese Vella et noe vs
George Vella” dec¢iza mill-Prim’ Awla tal-Qorti Civili fit-28
ta’ Frar 2003 u tqgis din il-proprjeta’ bhala formanti parti
mill-komunjoni tal-akkwisti.  ll-fatturi l|-aktar importanti
huma |i I-kuntratt tal-akkwist sar fis-27 ta’ Mejju 1988 u
allura ftit aktar minn sena gabel iz-zwieg; il-fond inxtara
ghas-somma ta’ Lm9,100 li minnhom Lm5,000 kienu self
mill-Bank u ghalhekk ir-ripagamenti saru kollha minn flus
tal-komunjoni tal-akkwisti; ghalkemm ghandu jinghad i
wara li |-partijiet infirdu ‘de facto’ I-konvenut hareg aktar
flus. Huma ssellfu wkoll Lm5,000 minghand certu E B
(ziju tal-konvenut), liema flus ilkoll thallsu matul iz-zwieg —
ghalkemm inhafru elf lira (Lm1,000) minnhom. L-attriCi
galet ukoll li kellha ¢irka erbat elef Liri Maltin (Lm4,000)
imfaddla meta zzewget u dawn nefqithom kollha fuq id-dar
(biex jirrangawha). Ghalhekk il-Qorti jidhrilha li I-iskop tal-
akkwist kien Ii I-partijiet jixtru |-fond in kwistjoni flimkien u
kif galet l-attrici kien fuq suggeriment ta’ certu Louis

Cuschieri — illi dak iz-zmien kien jagsam ufficju man-Nutar
li ppublika I-kuntratt (ghalkemm wiehed jifhem li I-istess
Cuschieri ma ftakar xejn dwar dan — fol. 574) — li deher

biss il-konvenut fuq l-att. Kif intqal fis-sentenza “Vella vs
Vella” fug imsemmija: “l-akkwist ta’ immobbli fl-interess
ta’ haddiehor jiswa avolja I-ftehim dwar dan I-akkwist bejn
|-akkwirent u |-persuna l|-ohra ma jkunx sar bil-miktub.”

(Vol. XXXIV-ii-430, Vol. XXXVII-i-350, XXVIII-i-620 u
XXVII1-i-60).

lIli madankollu b’sens ta’ gustizzja jkun ekwu li billi |-
konvenut kien responsabbli bizzejjed biex ghamel aktar
hlasijiet minn mindu I-partijiet infirdu ‘de facto’ fl-2004, il-
Qorti se tillikwida ‘arbitrio boni viri’ dan |-ammont aktar |i
hallas hu fis-somma ta’ elfejn Ewro (€2,000), liema
ammont il-konvenut ghandu jippreleva meta jsir il-bejgh
tal-proprjeta’ li se tordna I-Qorti aktar ’il quddiem. [I-Qorti
jidhrilha li biex tassikura certa trankwillita’ ghal minuri
ghandha taghti zmien ta’ tlett snin biex |-attrici tibga’ tabita
fil-fond gabel isir il-bejgh.

Beni mobbli

llli I-partijiet ghandhom xi kontijiet bankarji li naturalment
jingasmu ugwalment bejniethom. Kif sewwa rrimarka I-
perit legali, billi l-ammonti ntestati fisimhom huma
prattikament ugwali I-Qorti se tordna li kull parti zzomm il-
kontijiet intestati fuq ismu jew isimha. Dan ma japplkax
ghall-bonds u poloz ta’ assikurazzjoni li se jingasmu
ugwalment. Hemm imbaghad il-mobbli fid-dar li ghal xi
raguni ebda wahda mill-partijiet ma ghamlu riferenza
ghalihom, kif ukoll ma hemmx riferenza ghall-oggetti
parafernali.

[lli mill-provi jirrizulta li hemm zewgq vetturi formanti parti
mill-komunjoni u jidher li I-partijiet jaghmlu uzu minn
karozza kull wiehed. Ghalhekk fi¢-¢irkostanzi I-Qorti ser
tassenjahom bil-mod segwenti biex ma jinhologx disgwid
— il-vettura — omissis - lill-konvenut, u I- — omissis - lill-
attrici. Anke fdan il-kaz, iz-zewg vetturi bagghu ma gewx
stmati.

DEJN

[lli I-partijiet isselfu mill-bank biex xtraw id-dar u dan is-self
huwa dejn tal-komunjoni. Ghalhekk il-Bank (illum
H.S.B.C.) ghandu jithallas qabel ma I-partijiet jagsmu r-
rikavat mill-bejgh tad-dar. ll-hlasjiet minn issa sa dakinhar
ghandhom ikunu fishma ndags bejn il-kontendenti. Djun

ohra lill-membri tal-famila ma ¢gewx sufficjentement
provati u jekk fil-futur jirrizultaw ghandhom ikunu a kariku
tal-partijiet f'sehem ugwali.

DIVORZJU

Kif gia’ inghad il-konvenut talab li t-talba tieghu ghal
separazzjoni tinbidel ghal wahda ta' divorzju skond id-
dispozizzjonijiet tal-Artikolu 66 tal-Kodi¢i Civili. Billi r-
rekwisiti kollha ndubbjament jezistu biex it-talba tintlaga’ u
ma saret ebda oppozizzjoni mill-attrici — anzi din gablet
mat-talba — il-Qorti ser tilga’ l-istess talba.

DECIZJONI

Ghaldagstant ghal dawn il-motivi |-Qorti ghalhekk qed
tiddeciedi I-kawza billi fir-rigward tat-talba attrici;

1. Tippronunzja s-separazzjoni bejn il-kontendenti
izda b’tort unikament tal-konvenut, u tawtorizza lill-
partijiet jghixu separatament;

2. Tilga’ t-tieni talba b’dan li I-konvenut ikollu
access liberu;

3. Tordna li I-konvenut b’effett mill-1 ta’ Mejju
2012 ihallas manteniment ta’ hamsin Ewro (€50) fix-
xahar ghall-attrici stess u mitejn u hamsin Ewro
(€250) fix-xahar ghall-minuri D sakemm dan jaghlaq it-
tlieta u ghoxrin (23) sena jew jimpjega ruhu, skond
liema ¢irkostanza tavvera ruhha l-ewwel;

4, Fir-rigward tar-raba’ talba, tordna x-
xoljiment u likwidazzjoni tal-komunjoni tal-akkwisti
billi tordna I-bejgh tal-fond numru — omissis -, u dan
wara t-trapass ta’ tlett snin mil-llum, fejn ir-rikavat
ghandu jingasam bejn il-partijiet fi kwoti ugwali wara
li jithallas id-dejn mal-Bank H.S.B.C. u I-konvenut
jippreleva s-somma ta’ elfejn Ewro (€2,000); 1l-Qorti
ged tassenja lill-konvenut il-vettura — omissis - u lill-
attrici I-vettura — omissis -; il-kontijiet kollha bankarji
lokali f'isem il-partijiet ghandhom jigu assenjati lil min

huma intestati; izda dawk intestati konguntivament,
kif ukoll bonds, poloz ta’ assikurazzjoni u investimenti
ohra kollha fMalta kemm fisem il-partijiet
wahedhom, kif ukoll b’mod kongunt ghandhom
jinqasmu f’'sehem indaqs bejn il-partijiet;

5. Tastjeni milli tiehu konjizzjoni tal-hames talba;
Fir-rigward tal-kontro-talba tal-konvenut:

1. Tilga’ l-ewwel talba izda ghal ragunijiet
imputabbli lilu stess u dan billi kif inghad, tordna I-
hall taz-zwieg skond id-dispozizzjonijiet tal-artikolu 66
tal-Kodici Civili, u tordna lir-Registratur tal-Qorti biex
skond I-artikolu 66A (4) tal-Kap. 16 fi zmien ghoxrin
gurnata javza lid-Direttur tar-Registru Pubbliku biex
jirregistra dan;

2.  Tichad it-tieni talba;

3. Tichad it-tielet talba;

4, Fir-rigward tar-raba’ talba, tirreferi ghad-
decizjoni dwar ir-raba’ talba attrici;

5. Tichad il-hames talba;

L-ispejjez tal-kawza u I-kontro-talba jkunu a kariku tal-
konvenut.

Mogrija.

< Sentenza Finali >

